
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། རང་གྲོང་གི་གཞོན་
ནུ་ལོ་ཆུང་སློབ་མའི་ཚན་རྩལ་གསར་གཏོད་ཀྱི་བསམ་
བློ་སྔར་བས་ཟབ་ཏུ་བཏང་ནས་གཞོན་ནུ་ལོ་ཆུང་གིས་
ཚན་རིག་ལ་སློབ་སྦྱོང་དང་། ཚན་རིག་ལ་དགའ་
ཞེན། ཚན་རིག་བེད་སྤྱོད་བཅས་ཀྱི་སྤྲོ་སེམས་
འཕེལ་བར་བྱ་ཆེད། ཟླ་11ཚེས་4ནས་10ཉིན་
བར། 2024ལོའི་ལྷ་ས་གྲོང་ཁྱེར་གྱི་གཞོན་ནུ་ལོ་
ཆུང་གི་གསར་གཏོད་དང་ལག་ལེན་ཞེས་པ་གཙོ་དོན་
དུ་བྱས་པའི་ཚན་རིག་ཁྱབ་གདལ་དང་། ཞིབ་
འཇུག སློབ་སྦྱོང་བཅས་དང་ཚན་རིག་ཁྱབ་གདལ་
དུ་གཏོང་བའི་དགུན་ཁའི་སྒར་སའི་བྱེད་སྒོ་དེ་ཅང་
སུའུ་ཞིང་ཆེན་ནན་ཅིང་གྲོང་ཁྱེར་དུ་བདེ་བླག་ངང་
གཉེར་བ་རེད། སྟོད་ལུང་བདེ་ཆེན་ཆུས་དམའ་
རིམ་སློབ་འབྲིང་དང་པོ་ནས་ཡོང་བའི་དགེ་སློབ་ཀྱི་
འཐུས་མི་10ད་ཐེངས་ཀྱི་བྱེད་སྒོའི་ནང་ཞུགས་པ་
དང་། བྱེད་སྒོར་ཅང་སུའུ་ཞིང་ཆེན་ཚན་རྩལ་
མཐུན་ཚོགས་དང་ཅང་སུའུ་ཞིང་ཆེན་ཚན་རྩལ་ཁྱབ་
གདལ་ཞབས་ཞུའི་ལྟེ་གནས་ཀྱི་རྒྱབ་སྐྱོར་ཤུགས་ཆེན་
གནང་ཡོད།

བྱེད་སྒོ་སྤེལ་རིང་། ཚོགས་པ་དེ་ཅང་ཏུང་
མོན་དྲན་གསོ་ཁང་དང་། ནན་ཅིང་ཡུས་ཧྭ་ཐའེ་
སྔོན་གཤེགས་དཔའ་བོའི་བང་སོ་ཁང་། ནན་ཅིང་
གི་འབྲི་ཆུ་བརྒལ་བའི་རྒྱལ་ཁའི་དྲན་གསོ་ཁང་སོགས་
གསར་བརྗེའི་སློབ་གསོའི་རྟེན་གཞིར་བསྐྱོད་དེ་རྒྱལ་
གཅེས་རིང་ལུགས་ཀྱི་སློབ་གསོ་དང་ལེན་དང་།
གསར་བརྗེའི་རིག་གནས་རྒྱུན་འཛིན། གསར་
བརྗེའི་སྙིང་སྟོབས་དར་སྤེལ་གཏོང་བ་བཅས་བྱས་
ནས་གཞོན་ནུ་ལོ་ཆུང་སློབ་མའི་རང་ཚུགས་རང་
བདག་དང་གསར་འབྱེད་ཡར་བརྩོན་གྱི་གསར་

གཏོད་སྙིང་སྟོབས་འཕེལ་བར་བྱས་པ་རེད། དེ་
དང་ཆབས་ཅིག་ཚོགས་པ་དེ་ནན་ཅིང་ཆ་འཕྲིན་བཟོ་
སྐྲུན་སློབ་ཆེན་དང་། ནན་ཅིང་མཁའ་འགྲུལ་
མཁའ་སྐྱོད་སློབ་ཆེན། ནན་ཅིང་ཙི་ཅིན་རི་བོའི་
གནམ་དཔྱད་ལས་ཁུངས། ནན་ཅིང་གནའ་བོའི་སྐྱེ་
དངོས་རྟེན་མཛོད་ཁང་། ཀྲེན་ཅང་ཚན་རྩལ་
ཁང་། ནན་ཅིང་ཅི་ཡུས་འབྱུང་འགྱུར་འཕྲུལ་མིའི་
ཚན་རིག་ཁྱབ་གདལ་སློབ་གསོའི་རྟེན་གཞི་སོགས་
སློབ་གྲྭ་ཆེན་མོའི་ཚན་ཞིབ་ཁང་དང་། ཚན་རིག་
ཁྱབ་གདལ་ཁང་། ཚན་རིག་ཁྱབ་གདལ་སློབ་
གསོའི་རྟེན་གཞི་སོགས་སུ་བསྐྱོད་དེ་ཐག་ཉེ་ས་ནས་
ཚན་རྩལ་གྱི་ཡིད་དབང་འཕྲོག་ཤུགས་ལ་ཉམས་ལེན་
དང་། ཚན་རིག་གི་ངོ་མཚར་དང་གསང་བར་
ཉམས་ལེན་བྱས་ནས་སྤྲོ་སྣང་སྔར་བས་འཕེལ་བར་
བྱས་ཏེ། གཞོན་ནུ་ལོ་ཆུང་གི་ཚན་རྩལ་གྱི་ཕུགས་
འདུན་མངོན་གསལ་དོད་དུ་བཏང་བ་རེད། ད་
ཐེངས་ཀྱི་བྱེད་སྒོ་དེ་གཙོ་བོ་ཞིབ་འཇུག་དང་སློབ་
སྦྱོང་། ཤེས་རྟོགས་དང་ཉམས་ལེན། གསར་
གཏོད་དང་ལག་ལེན་བཅས་ཕྱོགས་ཆེན་པོ་གསུམ་ལ་
དམིགས་ནས་ཡུལ་དངོས་སུ་ལྟ་སྐོར་དང་། གཅིག་
སྡུད་ཐོག་སློབ་ཁྲིད། ལག་ལེན་དང་འཚོལ་ཞིབ།
ལག་ལེན་དང་བཀོལ་སྤྱོད་སོགས་ཀྱི་བྱ་ཐབས་སྤྱད་པ་
དང་། ཕྱོགས་མང་མང་པོའི་ཐོག་ནས་མྱོང་རོལ་
དང་ཕན་ཚུན་ལ་སློབ་སྦྱོང་བྱས་པ་བརྒྱུད། ཕྲུ་གུ་
ཚོའི་ཚན་རིག་ལ་བཅངས་བའི་སྤྲོ་སེམས་དང་།
གསར་གཏོད་ཀྱི་འདུ་ཤེས། གསར་གཏོད་ཀྱི་ནུས་
པ་བཅས་ཆེ་རུ་གཏོང་རྒྱུ་རེད། བྱེད་སྒོའི་ཁྲོད་ཕྲུ་གུ་
ཚོས་དགེ་རྒན་གྱི་སྣེ་ཁྲིད་འོག་གནམ་གཤིས་ཀྱི་ཆ་
འཕྲིན་འཚོལ་བསྡུ་དང་བེད་སྤྱོད་བྱས་པ་དང་།
འཇིག་རྟེན་འཕུར་སྐྱོད་ཀྱི་ཚན་རྩལ་ལ་ཉམས་
ལེན ། འབུ ་སྲིན ་གྱི ་མ ་དཔེ ་དངོས ་སུ ་བཟོ ་
བ། འཕྲུལ་མིའི་འགྲན་བསྡུར་བྱེད་པ། མི་མེད་
གནམ་གྲུ་དམའ་སར་འཕུར་སྐྱོད་བྱེད་པ་སོགས་དང་
རོལ་རྩེད་ཀྱི་ཞོར་ལ་སློབ་གསོ་ཐེབས་པར་བྱས་ཏེ།

ཚན་རྩལ་ཤེས་བྱར་སློབ་སྦྱོང་བྱས་པ་ལས་བྱུང་བའི་སྤྲོ་
སྣང་ལ་ཉམས་ལེན་བྱས་པ་རེད།

ཉེ་བའི་ལོ་ཤས་རིང་། ལྷ་ས་གྲོང་ཁྱེར་ཚན་
རྩལ་མཐུན་ཚོགས་ཀྱིས་ཚན་རིག་མཁས་ཅན་གྱི་སྙིང་
སྟོབས་དར་སྤེལ་གཏོང་རྒྱུ་གཙོ་རྐང་དུ་བྱས་ནས་སློབ་
གསོའི“འཐེན་ཐབས”ཁྲོད་ནས་ཚན་རྩལ་སློབ་གསོའི
“སྣོན་ཐབས”ཀྱི་ལས་དོན་ཡག་པོ་བསྒྲུབས་ཡོད།
ལྗོངས་ཕྱི་ནང་གི་སྤུས་ལེགས་ཀྱི་ཚན་རིག་ཁྱབ་གདལ་
སློབ་གསོའི་ཐོན་ཁུངས་བསྡུ་སྒྲིལ་བྱས་ཏེ། གཞོན་
ནུ་ལོ་ཆུང་གི་ཚན་རྩལ་གསར་གཏོད་ཀྱི་འགྲན་བསྡུར་
ཆེན་མོ་སྐབས་7དང་། ཚན་རིག་ཁྱབ་གདལ་གྱི་
དབྱར་དགུན་གྱི་སྒར་ས་ཐེངས་4 ཚན་རིག་ཁྱབ་
གདལ་གྱི་དགའ་ནེའུ་དུས་ཆེན་དུས་ཐེངས་3 ཡོན་
ཧྲི་དང་། རིགས་གཅིག་མཁས་ཅན། དང་བླངས་
པ་བཅས་མཐའ་མཚམས་སུ་ཚན་རིག་ཁྱབ་གདལ་
བྱེད་པར་བསྐྱོད་པའི་བྱེད་སྒོ་ཐེངས་2 མཐོ་སློབ་ཀྱི་
ཚན་རིག་སྒར་ས་ཐེངས་5སྒྲིག་འཛུགས་བཅས་བྱས་
པར་གྲོང་ཁྱེར་ཡོངས་ཀྱི་སློབ་གྲྭ་འབྲིང་ཆུང་13གྱི་མི་
ཐེངས་2500ལྷག་ཙམ་ཞུགས་ཡོད། རྩལ་ནུས་
འགྲན་བསྡུར་དང་། ཚན་རིག་ཁྱབ་གདལ་གྱི་
འཆད་ཁྲིད། ཚན་རིག་ཁྱབ་གདལ་གྱི་མཉམ་འགུལ་
བྱེད་སྒོ། ཚན་རིག་ཁྱབ་གདལ་དང་། ཞིབ་
འཇུག སློབ་སྦྱོང་སོགས་ཀྱི་བྱ་ཐབས་བརྒྱུད། ཕྲུ་
གུ་ཚོར་ཚན་རིག་རང་བཞིན་དང་། སྤྲོ་སྣང་རང་
བཞིན། ཐེ་ཞུགས་རང་བཞིན། མཉམ་སྒུལ་རང་
བཞིན་བཅས་གཞི་གཅིག་ཏུ་འདུས་པའི་ཚན་རིག་
ཁྱབ་གདལ་གྱི་གསོལ་སྟོན་ཆེན་པོ་རྒྱུན་ཆད་མེད་པར་
མངོན་པ་དང་། རྒྱ་ཆེའི་གཞོན་ནུ་ལོ་ཆུང་སློབ་མའི་
མཚར་སྣང་དང་། བསམ་པའི་བཀོད་ཤུགས།
འཚོལ་ཞིབ་བྱེད་འདོད་བཅས་འཕེལ་བར་བྱས་ནས་
རང་གྲོང་གི་གཞོན་ནུ་ལོ་ཆུང་གི་ཚན་རིག་བྱང་ཚད་
མཐོ་རུ་གཏོང་ཆེད་རྨང་གཞི་བརྟན་པོ་ཞིག་བཏིང་
ཡོད།

（པདྨ་རྒྱལ་གྱིས་སྒྱུར་ཞུས་བྱས）

2024ལོའི་ལྷ་ས་གྲོང་ཁྱེར་གྱི་གཞོན་ནུ་ལོ་ཆུང་གི་གསར་གཏོད་དང་ལག་ལེན་གཙོ་དོན་དུ་བྱས་པའི་
ཚན་རིག་ཁྱབ་གདལ་དང་། ཞིབ་འཇུག སློབ་སྦྱོང་བཅས་ཀྱི་བྱེད་སྒོ་ནན་ཅིང་དུ་གཉེར་བ། ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་

གནས་ཚུལ་འབྱོར་གསལ། བོད་ལྗོངས་ཀྱི་དེང་
རབས་གྲོང་ཁྱེར་གྱི་འཚོ་བ་མཚོན་པའི་འཁྲབ་ཚན་ཐོག་
མ་ཡིན་པའི《ཉི་འོད་གྲོང་ཁྱེར》ཞེས་པར་གདེང་
འཇོག་བཟང་པོ་རྒྱ་ཁྱབ་ངང་ཐོབ་ཡོད། འཁྲབ་ཚན་
ནང་བོད་ལྗོངས་ཀྱི་དམིགས་བསལ་རང་བྱུང་ཡུལ་
ལྗོངས་དང་སྤྱི་ཚོགས་ཀྱི་རིག་གནས་སྣང་ཚུལ་སྣ་ཚོཊ་
ཀྱིས་ལྟད་མོ་བ་མང་པོའི་ཡིད་དབང་བཀུག་ནས་འཁྲབ་
ཚན་ལ་ལྟ་བའི་ཚ་རླབས་ཤིག་འཕྱུར་ཡོད། ཡུན་རིང་
མ་སོང་གོང་། ལྷ་ས་གྲོང་ཁྱེར་རིག་གནས་དང་ཡུལ་
སྐོར་ཅུས་ཀྱིས་འཕྲལ་མར་བྱ་སྤྱོད་སྤེལ་ཏེ《ཉི་འོད་གྲོང་
ཁྱེར》ཞེས་པའི་འཁྲབ་ཚན་གྱི་པར་ལེན་ཁུལ་དུ་སྒོ་བྱང་
འགེལ་བའི་མཛད་སྒོ་སྤེལ་ཞིང་། ཉེ་ཆར། གསར་
འགོད་པ་པར་ལེན་བྱ་ཡུལ་སྟེ་ཆོས་ཟུར་སྒོ་ར་དང་ཀུན་
བཟང་རྩེ་སྒོ་ར་ཆེན་མོར་བསྐྱོད་ཡོད།

ཆོས་ཟུར་སྒོ་ར་ཆེན་མོའི་ནང་སྐྱོད་སྐབས་སྒོ་
རའི་ནང་ཉི་འོད་ལམ་ལམ་དུ་འཕྲོ་ཞིང་། ཨ་ཅག་
ཅིག་བག་ཕེབས་ངང་ཉི་མ་སྲོ་བཞིན་ཡོད་པ་དང་།
ཆུ་ཀ་ལའི་འགྲམ་དུ་བུ་ཞིག་གདོང་འཁྲུ་བཞིན་ཡོད་ལ་
ནང་མིས་ཐོག་ཁང་ནས་སྐད་གཏོང་བའི་སྐད་སྒྲའང་
ཐོས་ཀྱི་ཡོད། སྒོ་རའི་སྟེང་གི་གཡའ་དག་པའི་ནམ་
མཁར་ལྟ་སྐབས། འདི་ནི་བར་སྐོར་ཁྲོམ་གཞུང་གི་
སྒོ་ར་རྙིང་པའི་སྤྱིར་བཏང་གི་འཚོ་བའི་ཁྲོད་ཀྱི་ཆེས་ཡི་
གར་འོང་བའི་རྣམ་པ་ཞིག་ཡིན། གལ་སྲིད་སྐུ་ཉིད་
ལྷ་སར་ཡུལ་སྐོར་དུ་ཕེབས་ཚེ། བར་སྐོར་ཁྲོམ་
གཞུང་དུ་ཕེབས་ནས་གནའ་བོའི་འཛུགས་སྐྲུན་གྱི་སྒོ་
ར་ཆེན་པོའི་ནང་དུ་བཞུགས་ནས་འཚོ་བར་ཉམས་
ལེན་ཞིག་གནང་དང་། ལྷིང་འཇགས་དང་བག་
ཕེབས་ཀྱི་ཁོར་ཡུག་འདི་ནས་ཁྱེད་རང་ལ་ལུས་སེམས་
ལྷོད་ལ་བབ་པའི་གོ་སྐབས་ཤིག་སྦྱིན་ངེས་ཡིན།

“ཚ་དམ་ནང་བླུགས་པའི་ཇ་མངར་མོ་དེ་ཚ་པོ་
ཡིན་པ་ཇི་བཞིན། ཕན་ཚུན་བརྩེ་བ་ཟབ་པའི་མི་
གཉིས ་ཀྱི ་མིག ་ཟུང ་ལ ་ཡང ་དྲོད ་ཁོལ ་འཁྱིལ ་
ཡོད”ཅེས་པ་འདི་ནི་བརྙན་འཕྲིན་འཁྲབ་ཚན《ཉི་
འོད་གྲོང་ཁྱེར》ཞེས་པའི་ནང་གི་རྨོ་བོ་ཟླ་སྒྲོན་ལགས་
ཀྱིས་གསུངས་པའི་བཀའ་མོལ་ཞིག་ཡིན་པ་དང་།
བཀའ་མོལ་དེར་ཚང་མས་ཧ་ཅང་དགའ་པོ་བྱེད་ཀྱི་
ཡོད། ཇ་ཁང་ནང་གྲོགས་པོ་གྲོགས་མོ་དང་མཉམ་
དུ་བསྡད་ནས་ཇ་མངར་མོ་ཕོར་བ་གང་འཐུང་ཞོར་དུ་
མི་ཚེའི་གཏམ་རྒྱུད་དང་འཚོ་བའི་སྐྱིད་སྡུག་གླེང་ནས་
ལྷ་སའི་སོས་དལ་དང་བག་ཕེབས་ཀྱི་འཚོ་བ་ལོངས་སུ་
སྤྱོད་ཆོག་གི་ཡོད། གཞན་ཡང་ཇ་མངར་མོ་འཐུང་
སྐབས་ད་དུང་བོད་ཐུག་དང་། ཞོག་བཀྲག བོད་
སྒོང་། ལ་ཕུག་བསྙལ་མ་བཅས་བོད་ཀྱི་ཐུན་མིན་
སིལ་ཟས་རོ་རྒྱ་ལྡན་པ་ལོངས་སུ་སྤྱོད་ཆོག གལ་སྲིད་
ས་ཆ་དེ་གའི་རྒན་རྒོན་དང་འཕྲད་ཚེ་ཁོང་ཚོ་དང་ཅི་
འཕྲོས་མོལ་འཕྲོས་བྱས་ནས་ལྷ་སའི་ལོ་རྒྱུས་དང་རིག་
གནས་ཤེས་རྟོགས་བྱེད་ཆོག ཡང་ན། དེ་གར་ཁ་
ཁུ་སིམ་པོར་བསྡད་ནས་ཉི་མ་སྲོ་བཞིན་དུ་སེམས་པ་
ལྷོད་ལ་བབས་ཏེ། སོས་དལ་བག་ཕེབས་ཀྱི་ནམ་ཟླ་
ལོངས་སུ་སྤྱོད་ཆོག་གི་ཡོད།

བརྙན་འཕྲིན་འཁྲབ་ཚན《ཉི་འོད་གྲོང་
ཁྱེར》ཞེས་པའི་ནང་བསོད་ནམས་ཀྱིས་མཚོན་པའི་
གཞོན་ནུ་དྲུག་གིས་བོད་ལྗོངས་ཀྱི་ས་གཞི་ཆེན་མོར་
ཕུགས་འདུན་དོན་གཉེར་བྱེད་པའི་གཏམ་རྒྱུད་བརྗོད་
ཡོད་པ་དང་། དེས་དེང་རབས་ཀྱི་བོད་ལྗོངས་མི་

དམངས་ཀྱི་འབད་འབུངས་ཡར་བརྩོན་གྱི་འཚོ་བའི་
ཉམས་འགྱུར་གསོན་ཉམས་དོད་པོས་མཚོན་ཡོད།
པར་ཤེལ་འོག་གི་ལྷ་སར་མི་སེམས་ལ་དྲོད་ཁོལ་སྦྱིན་
པའི་ནམ་ཟླས་ཁེངས་ཤིང་། བར་སྐོར་ཁྲོམ་གཞུང་
དུ་འཚོ་བའི་ཉམས་དང་མིའི་བརྩེ་སེམས་མཉམ་དུ་
འདྲེས་ནས་ལྟད་མོ་བར་བོད་ལྗོངས་ཀྱི་རིག་གནས་ཀྱི་
སྣ་མང་རང་བཞིན་ཤེས་རྟོཊ་བྱེད་པའི་ཟུར་སྣེ་གསར་
པ་ཞིག་མཁོ་འདོན་བྱས་ཡོད། དེ་ལས་བོད་ལྗོངས་
ཀྱི་རང་བྱུང་གི་མཛེས་པ་དང་། སྤྱི་ཚོཊ་ཀྱི་རིག་
གནས་སྣང་ཚུལ་སྣ་ཚོགས་ཀྱི་མཛེས་པ། འཕེལ་
རྒྱས་ཀྱི་མཛེས་པ། མི་རིགས་མཐུན་སྒྲིལ་གྱི་མཛེས་
པ་བཅས་མངོན་པར་མ་ཟད། བོད་རིགས་མི་
དམངས་ཀྱིས་མཛེས་སྡུག་ལྡན་པའི་འཚོ་བར་བཅངས་
པའི་དགའ་ཞེན་དང་དོན་གཉེར་ཡང་མངོན་ཡོད།
《ཉི་འོད་གྲོང་ཁྱེར》ཞེས་པས་དེ་བས་སྣ་མང་དང་སྒོ་
དབྱེའི་རྣམ་འགྱུར་ཐོག་ནས་བར་སྐོར་གྱི་རྩམ་དྲི་དང་
མར་དྲི་འཐུལ་བའི་འཚོ་བའི་ཉམས་དང་དང་དེ་བཞིན་
གཞོན་ནུ་མི་རབས་ཚོའི་ཕུཊ་འདུན་དོན་གཉེར་བྱེད་
པའི་སྙིང་སྟོབས་གསོན་ཉམས་དོད་པོས་མཚོན་
ཡོད། ཀུན་བཟང་རྩེ་སྒོ་རས་གཙོ་འཁྲབ་བསོད་
ནམས་ཀྱི་ལས་གཏོད་ལམ་བུར་བདེན་དཔང་བྱས་པར་
མ་ཟད། བོད་ལྗོངས་ཀྱི་གཞོན་ནུའི་ལས་གཏོད་པའི་
ཕུཊ་འདུན་ལ་ཡང་བདེན་དཔང་བྱས་ཡོད།

ཀུན་བཟང་རྩེ་སྒོ་ར་ཆེན་མོར་སྐྱོད་སྐབས་ཁོག་
ཧྥེ་ཡི་དྲི་ཞིམ་འཐུལ་བཞིན་ཡོད་པ་དང་། སྒོ་རའི་
གཡོན་ངོས་སུ་ཁོག་ཧྥེ་ཁང་ཞིག་ཡོད། དེ་ནི་བསྟན་
འཛིན་སྐལ་བཟང་དང་གྲོགས་པོ་གཉིས་པོས་ཐུན་
མོང་ཐོག་གཉེར་སྐྱོང་བྱེད་ཀྱི་ཡོད། ཁོག་ཧྥེ་ཁང་དུ་
མེ་ཏོག་གིས་བསྐོར་ཡོད་ཅིང་། འདི་གར་བསྡད་
ནས་ཁོག་ཧྥེ་འཐུང་ཞོར་དུ་ལུས་སེམས་ལྷོད་ལ་བབས་
ཏེ་ཁུ་སིམ་ངང་མཛེས་སྡུག་ལྡན་པའི་འཚོ་བ་ལོངས་
སུ་སྤྱོད་ཆོག་གི་ཡོད།

ཁོག་ཧྥེ་ཁང་གི་སྦྱིན་བདག་བསྟན་འཛིན་སྐལ་
བཟང་གིས། ན་ནིང་བརྙན་འཕྲིན་འཁྲབ་ཚན《ཉི་
འོད་གྲོང་ཁྱེར》ཞེས་པ་དེ་རང་ཁྱིམ་གྱི་སྒོ་རར་པར་
ལེན་བྱས་ཤིང་། ཉེ་ཆར་སླར་ཡང་བརྙན་འཕྲིན་
འཁྲབ་ཚན་གྱི་པར་ལེན་ཁུལ་གྱི་སྒོ་བྱང་བཀལ་བས་
ཡུལ ་སྐོར ་བ ་ཁག ་ཅིག ་གི ་ཡིད ་དབང ་བཀུག ་
ཡོད། ཡུལ་སྐོར་བས་བརྙན་འཕྲིན་འཁྲབ་ཚན་ལ་
ལྟ་བ་དང་། མཉེན་ཆས་ཐོག་ནས་བརྙན་འཕྲིན་
འཁྲབ་ཚན་གྱི་ཉམས་ལེན་ཁུལ་འཚོལ་བཤེར་བྱེད་
པ། ཡུལ་སྐོར་བ་གཞན་ལ་སྐད་ཆ་འདྲི་བ་སོགས་ཀྱི་
བྱ་ཐབས་བརྒྱུད་དེ་གར་ཡོང་གི་ཡོད་ཅེས་བཤད།

ཡུལ་སྐོར་བ་ལི་ལགས་ཀྱིས། ང་བོད་ལྗོངས་
ལ་འགྲོ་འདོད་ཆེན་པོ་ཡོད་མོད། འོན་ཀྱང་ངས་
བརྙན་འཕྲིན་འཁྲབ་ཚན《ཉི་འོད་གྲོང་ཁྱེར》བརྒྱུད་
སེམས་ཐག་བཅད་ནས་བོད་ལྗོངས་སུ་ཡོང་བ་
ཡིན། འཁྲབ་ཚན་ནང་གི་ཕུགས་བསམ་དོན་གཉེར་
བྱེད་མཁན་གཞོན་ནུ་ཚོ་དང་། ད་དུང་བོད་ལྗོངས་
ཀྱི་མཛེས་སྡུག་ལྡན་པའི་ཡུལ་ལྗོངས་ཀྱིས་ངའི་ཡིད་
ཅིག་ཅར་དུ་འཕྲོག་བྱུང་། ད་ཐེངས་བོད་ལྗོངས་སུ་
ཡོང་སྐབས་ཆེད་མངགས་ཕོ་བྲང་པོ་ཏ་ལ་དང་བར་
སྐོར་ཁྲོམ་གཞུང་སོགས་ས་གནས་ཀྱི་མཛེས་ལྗོངས་
ཁུལ་དུ་ཕྱིན་པ་ཡིན། བརྙན་འཕྲིན་འཁྲབ་ཚན་
ནང་སླེབས་པ་ལྟ་བུའི་ཚོར་བ་ཞིག་སྦྱིན་བྱུང་ཞེས་
བཤད། （བྱམས་པ་ཚེ་རིང་གིས་སྒྱུར་ཞུས་བྱས）

《ཉི་འོད་གྲོང་ཁྱེར》གྱི་པར་ལེན་བྱ་ཡུལ་དུ་བསྐྱོད་ནས་ལྷ་སའི་
ཐུན་མིན་གྱི་ཡིད་དབང་འཕྲོག་ཤུགས་ལ་མྱོང་རོལ་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། བྱ་ར་མདོ་གྲོང་
ཚོའི་རྒྱ་ཆེའི་ཞིང་འབྲོག་མང་ཚོགས་ཀྱི་གཞི་རྩའི་
སྨན་བཅོས་འགན་བཅོལ་ནང་ཞུགས་པ་དང་གྲོན་
དངུལ་འཇལ་བའི་ལས་དོན་ཏན་ཏིག་ངང་ཡག་པོ་
བསྒྲུབས་ནས་མང་ཚོགས་འགན་བཅོལ་ནང་ཞུགས་
པའི་འདུ་ཤེས་སྔར་བས་ཟབ་ཏུ་གཏོང་ཆེད། ཟླ་
11ཚེས་13ཉིན་ནས་བཟུང་བྱ་ར་མདོ་གྲོང་ཚོ་ཨུ་
ལྷན་གྱིས་2025ལོའི་སྨན་བཅོས་འགན་བཅོལ་གྱི་
གྲོན་བསྡུའི་ལས་དོན་ཁྱོན་ཡོངས་ནས་སྤེལ་ཏེ་
དམངས་ཕན་སྲིད་ཇུས་དོན་ཐོག་ཏུ་འཁྱོལ་རྒྱུར་
འགན་ལེན་བྱས་པ་རེད།

ད་ཐེངས་ཀྱི་གྲོན་དངུལ་བསྡུ་བའི་ལས་དོན་
ཁྲོད་བྱ་ར་མདོ་གྲོང་ཚོས་གྲོང་ཚོ་རིམ་པའི་ཞབས་ཞུའི་
སྟེགས་བུ་དང་ཡུལ་མིའི་ཚོགས་ཆུང་ཁག་གི་སྐད་

འཕྲིན་ཚོགས་པ་བརྒྱུད་ཆ་འཕྲིན་ཡོངས་བསྒྲགས་
དང་དྲིལ་བསྒྲགས་ལག་དེབ་སྤྲོད་པ་སོགས་ཀྱི་བྱ་
ཐབས་སྣ་ཚོགས་སྤེལ་ནས་ཡུལ་མིར་2025ལོའི་སྨན་
བཅོས་འགན་བཅོལ་སྲིད་ཇུས་ཀྱི་འགྱུར་ལྡོག་གསར་
པ་དང་། གྲོན་དངུལ་འཇལ་བའི་ཚད་གཞི།
གྲོན་དངུལ་འཇལ་བའི་དུས་བཀག་སོགས་ནང་དོན་
གལ་ཆེན་དྲིལ་བསྒྲགས་བྱས་ནས་ཡུལ་མིའི་ཤེས་
རྟོགས་ཐུབ་ཚད་མཐོ་རུ་བཏང་ཡོད། དེ་དང་
ཆབས་ཅིག་ལས་དོན་པ་སྒྲིག་འཛུགས་བྱས་ནས་གྲོང་
ཚོ་ཨུ་ལྷན་དུ་ཆེད་དོན་ཞབས་ཞུའི་ས་ཚིགས་བཙུགས་
ཏེ་ཡུལ་དངོས་སུ་གྲོང་མིར་སྨན་བཅོས་འགན་བཅོལ་
གྱི་འགྲོ་སོང་རྩིས་ཞུའི་ཁྱབ་ཁོངས་དང་བསྡུར་ཚད་
སོགས་ཀྱི་དོགས་གནད་ལ་ལན་བརྒྱབ་པ་རེད།
རྒན་རྒོན་ཚོས་གྲོན་དངུལ་འཇལ་བའི་བརྒྱུད་རིམ་ལ་
ཆ་རྒྱུས་མེད་པར་དམིགས་ནས། ལས་དོན་པས་

གཅིག་གཏད་གཅིག་གི་ཐོག་ནས་བཀོལ་སྤྱོད་བྱེད་
སྟངས་ལ་མཛུབ་སྟོན་བྱེད་པའམ་ཡང་ན་ཐད་ཀར་
ཁོང་ཚོར་གྲོན་དངུལ་འཇལ་རོགས་བྱས་པ་རེད།
གྲོང་ཚོའི་ནང་གི་དཀའ་ངལ་ཡོད་པའི་ཁྱིམ་ཚང་ལ་
གྲོང་ཚོ་ཨུ་ལྷན་གྱིས་གནས་ཚུལ་བདེན་མིན་ཞིབ་
དཔྱད་ནན་ཏན་དང་འབྲེལ་ཡོད་སྡེ་ཚན་དང་མཐུན་
སྦྱོར་ཧུར་ཐག་བྱས་ནས་རོགས་སྐྱོར་བྱ་ཐབས་དོན་
འཁྱོལ་བྱས་ཏེ་ཁོང་ཚོ་བདེ་བླག་ངང་འགན་བཅོལ་
ནང་ཞུཊ་ཐུབ་པའི་འགན་ལེན་བྱས་པ་རེད།

གྲོང་ཚོ་ཨུ་ལྷན་གྱིས་སྒྲིག་འཛུགས་ཞིབ་ཚགས་
བྱས་པ་བརྒྱུད་བྱ་ར་མདོ་གྲོང་ཚོའི་2025ལོའི་སྨན་
བཅོས་འགན་བཅོལ་གྱི་གྲོན་བསྡུའི་ལས་དོན་གོ་རིམ་
ལྡན་པའི་ངང་སྤེལ་ནས་ཡུལ་མི་ཚོའི་བདེ་རྩར་འགན་
སྲུང་བྱེད་བཞིན་ཡོད།

（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

བྱ་ར་མདོ་གྲོང་ཚོས་མང་ཚོཊ་སྒྲིག་འཛུཊ་བྱས་ནས་2025ལོའི་སྨན་བཅོས་འགན་བཅོལ་གྱི་གྲོན་བསྡུའི་ལས་དོན་སྤེལ་བ།

（པར་ངོས་དང་པོར་མཐུད）ཤེས་དཔལ་ཕན་ཚུན་
དཔྱད་གཞིར་འཛིན་པའི་ཟམ་པ་བཅས་ཧུར་ཐག་
བསྐྲུན་ཏེ་ལག་གདང་སྦྲེལ་ནས་མིའི་རིཊ་ཀྱི་ལས་དབང་
གཅིག་ཚོགས་པ་གཏོད་ཆེད་ལེཊ་སྐྱེས་གསར་པ་དེ་བས་
ཆེ་བ་འབུལ་རྒྱུའི་རེ་བ་ཡང་ཡོད་ཅེས་གསུངས་པ་རེད།

2024ལོའི་འཛམ་གླིང་རྒྱ་ཡིག་ཚོགས་ཆེན་ནི་
ཀྲུང་གོའི་སློབ་གསོ་པུས་གཙོ་གཉེར་བྱས་པ་དང་དེ་
ཉིན་པེ་ཅིང་དུ་འགོ་ཚུགས་ཤིང་། གཙོ་དོན་ནི་

མཉམ་འབྲེལ་མཉམ་གནས་དང་རྒྱུན་འཛིན་གསར་
གཏོད་ཅེས་པ་དེ་ཡིན་ཞིང་། རྒྱལ་ཁབ་དང་ས་ཁུལ་
160ལྷག་ཙམ་ནས་ཡོང་བའི་སྲིད་གཞུང་གི་དཔོན་
རིགས་དང་། སློབ་སྤྱི། རིགས་གཅིག་མཁས་ཅན་
དང་མཁས་དབང་། དགེ་སློབ་ཀྱི་འཐུས་མི། ཀྲུང་
གོར་བཅའ་སྡོད་གཞུང་ཚབ་པ་སོགས་2000ལྷག་
ཙམ་ཚོགས་འདུར་ཞུགས་ཡོད།

（སྟོབས་རྒྱལ་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ཀྲུང་གོའི་ལུགས་ཀྱི་
དེང་རབས་ཅན་ལ་སྐུལ་འདེད་གཏོང་བར་མི་འབོར་
གྱི་ཁོར་ཡུག་དང་ཆ་རྐྱེན་གསར་པ་འཕྲད་ཡོད་
ཅིང་། རང་རྒྱལ་གྱི་མི་འབོར་འཕེལ་རྒྱས་ཀྱི་དུས་
བབ་གསར་པར་ངེས་པར་དུ་ཕྱོགས་ཡོངས་ནས་ངོས་
འཛིན་དང་ཡང་དག་པའི་ལྟ་སྟངས་འཛིན་དགོས་པའི་
ནན་གསུངས་གནང་ཡོད།

རྩོམ་ཡིག་ནང་དུས་རབས་གསར་པའི་མི་འབོར་
ལས་དོན་ཡག་པོ་སྒྲུབ་པར་ངེས་པར་དུ་དུས་རབས་
གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་
རིང་ལུགས་ཀྱི་དགོངས་པ་མཛུབ་ཁྲིད་དུ་བྱ་རྒྱུ་མཐའ་
འཁྱོངས་བྱེད་པ་དང་། ཏང་གི་ཚོགས་ཆེན་ཉི་ཤུ་
པའི་དགོངས་དོན་ཕྱོཊ་ཡོངས་ནས་ལག་བསྟར་བྱེད་
པ། འཕེལ་རྒྱས་ཀྱི་འདུ་ཤེས་གསར་པ་ཆ་ཚང་བ་
དང་། ཡང་དག་པ། ཕྱོཊ་ཡོངས་ནས་ལག་བསྟར་
བྱེད་པ། རྒྱལ་ཁབ་སྟོབས་ཆེན་འཛུགས་སྐྲུན་དང་མི་
རིགས་བསྐྱར་དར་གྱི་འཐབ་ཇུས་བཀོད་སྒྲིག་ལ་དམིཊ་
པ། དུས་རབས་གསར་པའི་མི་འབོར་འཕེལ་རྒྱས་ཀྱི་
འཐབ་ཇུས་འཐུས་ཚང་དུ་གཏོང་བ། མི་འབོར་
འཕེལ་རྒྱས་ཀྱི་རྒྱུན་རྣམ་གསར་པར་ངོས་འཛིན་
དང་། འཚམ་པ། སྣེ་ཁྲིད་བཅས་བྱེད་པ། མི་
འབོར་གྱི་སྤྱི་ཡོངས་ཀྱི་བྱང་ཚད་མཐོ་རུ་གཏོང་རྒྱུར་
ཤུཊ་སྣོན་རྒྱག་པ། འོས་འཚམ་གྱི་ཕྲུ་གུ་བཙའ་བའི་
ཆུ་ཚད་དང་མི་འབོར་གྱི་གཞི་ཁྱོན་རྒྱུན་འཁྱོངས་ཧུར་
ཐག་བྱེད་པ། བྱང་ཚད་ལེགས་པ་དང་། སྤྱི་འབོར་
འདང་ངེས་ཡོད་པ། གྲུབ་ཆ་ལེགས་སྒྲིག ཁྱབ་
ཚུལ་ལུཊ་མཐུན་བཅས་ཀྱི་དེང་རབས་ཅན་གྱི་མི་ཤུཊ་
ཐོན་ཁུངས་མགྱོཊ་མྱུར་བསྐྲུན་པ་བཅས་བྱས་ཏེ་མི་

འབོར་གྱི་སྤུས་ཚད་མཐོ་བའི་འཕེལ་རྒྱས་ལ་བརྟེན་
ནས་ཀྲུང་གོའི་ལུཊ་ཀྱི་དེང་རབས་ཅན་ལ་འདེགས་
སྐྱོར་བྱེད་དགོས་པ་སྟེ། གཤམ་གསལ་གྱི་རྩ་དོན་ཁོང་
དུ་ལེཊ་པར་ཆུད་པར་བྱེད་དགོས། དེ་ཡང་གཅིག་
ནས་མི་འབོར་སྤུས་ཚད་མཐོ་བའི་འཕེལ་རྒྱས་ལ་
བརྟེན་ནས་དཔལ་འབྱོར་དང་སྤྱི་ཚོཊ་སྤུས་ཚད་མཐོ་
བའི་འཕེལ་རྒྱས་ལ་སྐུལ་འདེད་གཏོང་རྒྱུ་མཐའ་
འཁྱོངས་བྱེད་དགོས། གཉིས་ནས་བརྒྱུད་རིམ་ལྡན་
པའི་འདུ་ཤེས་ལ་བརྟེན་ནས་མི་འབོར་གྱི་གནད་དོན་
གཅིག་གྱུར་འཆར་འགོད་བྱེད་རྒྱུ་མཐའ་འཁྱོངས་བྱེད་
དགོས། གསུམ་ནས་སྒྱུར་བཅོས་གསར་གཏོད་ལ་
བརྟེན་ནས་མི་འབོར་སྤུས་ཚད་མཐོ་བའི་འཕེལ་རྒྱས་
ལ ་སྐུལ ་འདེད ་གཏོང ་རྒྱུ ་མཐའ ་འཁྱོངས་བྱེད ་
དགོས། བཞི་ནས་མི་ཕྱོགས་ཡོངས་ནས་འཕེལ་རྒྱས་
ཡོང་བ་དང་མི་དམངས་ཡོངས་ཐུན་མོང་ཐོག་ཕྱུག་
པོར་འགྱུར་བར་སྐུལ་སྤེལ་གཏོང་རྒྱུ་མཐའ་འཁྱོངས་
བྱེད་དགོས་པ་བཅས་ཀྱི་མཛུབ་སྟོན་གནང་ཡོད།

རྩོམ་ཡིག་ནང་མི་འབོར་སྤུས་ཚད་མཐོ་བའི་
འཕེལ་རྒྱས་ལ་བརྟེན་ནས་ཀྲུང་གོའི་ལུགས་ཀྱི་དེང་
རབས་ཅན་ལ་འདེགས་སྐྱོར་བྱེད་པའི་གཙོ་གནད་
ལས་འགན་བཏོན་པ་སྟེ། དང་པོ། སློབ་གསོ་དང་
འཕྲོད་བསྟེན་བྱ་གཞག་སྒྱུར་བཅོས་དང་གསར་གཏོད་
ཟབ་སྤེལ་བྱས་ཏེ་མི་འབོར་གྱི་ཕྱོགས་བསྡུས་བྱང་ཚད་
ཁྱོན་ཡོངས་ནས་མཐོ་རུ་གཏོང་དགོས། གཉིས་
པ། བུ་བཙའི་རྒྱབ་སྐྱོར་སྲིད་ཇུས་མ་ལག་འཛུགས་
པ་དང་འཐུས་ཚང་དུ་བཏང་ནས་མི་འབོར་ཡུན་རིང་
དོ་སྙོམས་ངང་འཕེལ་རྒྱས་འགྲོ་རྒྱུར་སྐུལ་འདེད་
གཏོང་དགོས། གསུམ་པ། མི་ཤུགས་ཐོན་ཁུངས་

གསར་སྤེལ་དང་བེད་སྤྱོད་བྱེད་ཤུགས་ཆེ་རུ་བཏང་
ནས་སྤྱི་ཚོགས་ཡོངས་ཀྱི་ངལ་རྩོལ་ནུས་ཤུགས་འདོན་
སྤྲོད་ནུས་ལྡན་བྱེད་ཤུགས་ཆེ་རུ་གཏོང་དགོས།
བཞི་པ། མི་འབོར་རྒན་རྒོན་ཅན་དུ་འགྱུར་བར་ཁ་
གཏད་ཧུར་ཐག་འཇལ་བའི་རྒྱལ་ཁབ་ཀྱི་འཐབ་ཇུས་
ལག་བསྟར་བྱས་ཏེ་རྒས་དུས་འཚོ་རྟེན་ཡོད་པ་
དང་། རྒས་དུས་ལས་རྒྱུ་ཡོད་པ། རྒས་དུས་
དགའ་བདེའི་དཔལ་ལ་རོལ་རྒྱུ་ཡོད་པ་བཅས་མངོན་
འགྱུར་གང་ཐུབ་བྱེད་དགོས། ལྔ་པ། མི་འབོར་
དང་དཔལ་འབྱོར་སྤྱི་ཚོགས། ཐོན་ཁུངས་ཁོར་ཡུག་
བཅས་དབར་གྱི་འབྲེལ་བ་གཅིག་གྱུར་འཆར་འགོད་
སྔར་ལས་ལེགས་པར་བྱས་ཏེ་མི་འབོར་གྱི་བདེ་
འཇགས་སྲུང་སྐྱོང་བྱེད་དགོས།

རྩོམ་ཡིག་ནང་དུས་རབས་གསར་པའི་མི་
འབོར་ལས་དོན་ཡག་པོ་སྒྲུབ་པར་ངེས་པར་དུ་ཏང་
གིས་ཕྱོཊ་ཡོངས་ནས་འགོ་ཁྲིད་བྱ་རྒྱུ་མཐའ་འཁྱོངས་
བྱེད་དགོས་ཤིང་། མི་འབོར་སྤུས་ཚད་མཐོ་བའི་
འཕེལ་རྒྱས་ལ་སྐུལ་འདེད་གཏོང་བའི་འགོ་ཁྲིད་
མཐུན་སྦྱོར་ལམ་སྲོལ་འཛུགས་པ་དང་འཐུས་ཚང་དུ་
གཏོང་བ། མི་འབོར་སྡོམ་རྩིས་དང་འགུལ་རྣམ་ལྟ་
ཞིབ་ཚད་ལེན་དང་སྔོན་ཚུད་ཀྱི་ཉེན་བརྡ་གཏོང་བར་
ཤུགས་སྣོན་རྒྱག་པ་དང་། མི་འབོར་དང་བུ་བཙའི་
འགན་སྲུང་བཅའ་ཁྲིམས་མ་ལག་འཐུས་ཚང་དུ་
བཏང་སྟེ། ཀྲུང་གོའི་ཁྱད་ཆོས་ལྡན་པའི་མི་འབོར་
གྱི་རིགས་པའི་གཞུང་ལུགས་མ་ལག་བཙུགས་ནས་
དྲིལ་བསྒྲགས་དང་ཁྲིད་སྟོན་ཡག་པོ་བྱེད་པའི་རྣམ་པ་
བཟང་པོ་ཞིག་བསྐྲུན་དགོས་པའི་ནན་གསུངས་གནང་
ཡོད། （སྟོབས་རྒྱལ་གྱིས་སྒྱུར་ཞུས་བྱས）

མི་འབོར་སྤུས་ཚད་མཐོ་བའི་འཕེལ་རྒྱས་ལ་བརྟེན་ནས་ཀྲུང་གོའི་ལུགས་ཀྱི་དེང་རབས་ཅན་ལ་འདེགས་སྐྱོར་བྱེད་དགོས།
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་

གནས་ཚུལ་འབྱོར་གསལ། གྲོང་ཚོའི་རྒན་རྒོན་
ཚོར་ཆམ་རིམས་ཀྱི་ནད་དུག་མི་ཕོག་པ་དང་དགུན་
དུས་ཀྱི་ཆམ་རིམས་སྔོན་འགོག་དང་ཚོད་འཛིན་ལས་
དོན་ལ་ཤུགས་སྣོན་ཏན་ཏིག་བརྒྱབ་ནས་ཡུལ་མིའི་
གཟུགས་གཞིའི་བདེ་ཐང་ལ་འགན་ལེན་བྱ་ཆེད། ཟླ་
11ཚེས་14ཉིན་གྱི་སྔ་དྲོར་ལྷུན་གྲུབ་རྫོང་མི་དམངས་
སྨན་ཁང་གི་སྤྱི་འདོམས་བཀོད་སྒྲིག་འོག་རྒྱུད་རོང་
གྲོང་ཚོར་བཅའ་སྡོད་གྲོང་ཁྱེར་སློབ་གསོ་ཅུས་ཀྱི་ལས་
དོན་རུ་ཁག་གིས་གྲོང་ཚོའི་ཨུ་ལྷན་གཉིས་དང་མཐུན་
སྦྱོར་དང་གྲོང་ཚོའི་སྨན་དོན་མི་སྣར་ནུས་ཤུགས་ཡོད་
རྒུས་གཞོགས་འདེགས་བྱས་ནས་གྲོང་ཚོ་དེའི་ལོ་60
ཡན་གྱི་རྒན་རྒོན་ལ་ཆམ་རིམས་ཀྱི་རིམས་འགོག་སྨན་
ཁབ་རྒྱག་པའི་ལས་དོན་ཡག་པོ་བསྒྲུབས་པ་རེད།

ལས་དོན་དེ་བདེ་བླག་ངང་སྤེལ་རྒྱུར་གཞོགས་
འདེགས་བྱ་ཆེད། གྲོང་ཚོར་བཅའ་སྡོད་ལས་དོན་རུ་
ཁག་དང་གྲོང་ཚོའི་ཨུ་ལྷན་གཉིས་ཀྱིས་དྲིལ་བསྒྲགས་
སྒྲོམ་སྟེགས་དང་གྲོང་ཚོའི་སྐད་འཕྲིན་ཚོགས་པ་

སོགས་ཆ་འཕྲིན་ལས་སྟེགས་བརྒྱུད་ཆམ་རིམས་ཀྱི་
རིམས་འགོག་སྨན་ཁབ་རྒྱག་པའི་ཐད་དོ་སྣང་བྱེད་
དགོས་པའི་དོན་ཚན་དྲིལ་བསྒྲགས་ཤུགས་ཆེན་བྱས་
ནས་ཡུལ་མི་ཚོས་ཆམ་རིམས་ཀྱི་ཤེས་བྱ་དང་འབྲེལ་
ཡོད་ཀྱི་ཚན་རིག་ཁྱབ་གདལ་དང་རིམས་འགོག་སྨན་
ཁབ་རྒྱག་པའི་འབྲེལ་ཡོད་ལས་དོན་མགྱོགས་མྱུར་
དང་དེ་བས་ལེགས་པའི་སྒོ་ནས་ཤེས་རྟོགས་ཐུབ་རྒྱུར་
སྟབས་བདེ་བསྐྲུན་ཡོད། ལས་དོན་དེ་སྤེལ་བར་ཡུལ་
མི་ཚོའི་རྒྱབ་སྐྱོར་དང་གདེང་འཇོག་བཟང་པོ་ཐོབ་
པར་མ་ཟད། ཆམ་རིམས་མཉམ་དུ་འགོས་རྒྱུ་སྔོན་
འགོག་ནུས་ལྡན་བྱ་ཆེད་དགེ་མཚན་ལྡན་པའི་ནུས་པ་
ཐོན་ཡོད།

ཉིན་དེའི་སྔ་དྲོར་སྨན་དོན་པ་དང་། གྲོང་
ཚོར་བཅའ་སྡོད་ལས་དོན་རུ་མི། གྲོང་ཚོའི་ཨུ་ལྷན་
གཉིས་ཀྱི་མི་སྣ་བཅས་ཀྱི་ཐུན་མོང་འབད་བརྩོན་འོག་
ལོ་60ཡན་གྱི་རྒན་རྒོན་100ཙམ་ལ་ཆམ་རིམས་
རིམས་འགོག་གི་སྨན་ཁབ་བརྒྱབ་པ་རེད།

（སྟོབས་རྒྱལ་གྱིས་སྒྱུར་ཞུས་བྱས）

རྒྱུད་རོང་གྲོང་ཚོས་ལོ་60ཡན་གྱི་རྒན་རྒོན་ལ་ཆམ་རིམས་ཀྱི་རིམས་འགོག་སྨན་ཁབ་བརྒྱབ་པ།

སྤྱི་ཚོགས་རིང་ལུགས་ཀྱི་ལྟེ་བའི་
རིན་ཐང་ལྟ་བ་ལག་བསྟར་བྱེད།


